
1/2

   
Aalisarnermut, Piniarnermut Nunalerinermullu Naalakkersuisoq
Medlem af Naalakkersuisut for Fiskeri, Fangst og Landbrug

Inatsisartunut Ilaasortaq Kristian Jeremiassen, Siumut
Medlem af Inatsisartut Kristian Jeremiassen, Siumut
Aamma/samt 
Inatsisartunut Allattoqarfik/LABU
Maani/HER  
 
 

Uummannami Upernavimmilu sinerissap qanittuani qaleralinniarnermut aqutsineq 
pillugu Naalakkersuisunut apeqqummut nr. 2010-173-imut akissut.

Uku apeqqutigaatit: 
1:  Upernaviup  eqqaani  qaleralittassat  tamarmik  pisarineqarpata 
pisasseeqqittoqarniarpa?
2:  Naalakkersuisut  Uummannap  aammalu  Upernaviup  eqqaani  qaleraleqassutsimik 
sukumiisumik misissuititsiniarpat?

AD 1) Naluneqanngitsutut sinerissap qanittuani qaleralittassat biologit  siunnersuinerat 
tunngavigalugu  Naalakkersuisunit  aalajangerneqartarput.  Biologit  siunnersuinerat 
tassaavoq  aalisagaqatigiit  ataasiakkaat  peqassutsimik  innarliinani  qanoq 
ilanngartorneqarsinnaatiginerinik  oqariartuut,  sinerissap  qanittuani  qaleralinniarneq 
akilersinnaasumik  inuussutissarsiutigalugu  tunngaviujuarsinnaaqqullugu.  Siunissami 
kinguaariit  Kalaallit  Nunaanni  aalisartut  qulakkeerneqassappata  aallaavittut 
Naalakkersuisut  isumaqarput,  ukiumut  sinerissap  qanittuani  qaleralittassiissutitut 
aalajangiunngiunneqartut nikisinneqartassanngitsut.

2010  aallartinnerani  Naalakkersuisut  Uummannap  aqutsiviani  5.000  tonsinik 
qaleralittassiipput.  Pisassiissutigineqartut  taakku  kingusinnerusukkut  549  tonsinik 
qaffanneqarput,  taakkunannga  100  tonsit  angallatinut  minnerusunut 
pisassiissutigineqarlutik. Pisassiissutigineqartulli taakku septemberip naanerani 2010-mi 
tamakkerneqarput  ,  taamaattumillu  aalisarneq  unitsinneqarluni.  Uummannami 
Qaasuitsullu  Kommuneani  aalisartut  malitsinganik  aalisarnerup  unitsinneqarnerata 
najukkami innuttaasunut  kinguneri  ajortut  erseqqissaatigaat  peqatigisaanillu  aalisartut 
isumaqarlutik  pisassiissutit  qaffaalaarneqassappata  qaleraleqassutsimut 
ajoqutaanavianngitsoq.   
Tamanna tunngavigalugu Naalakkersuisut ulloq 5. oktober 2010-mi aalajangiipput ukiup 
sinneranut  Uummannap  aqutsiviani  qaleralittassiissutit  250  tonsinik  qaffanniarlugit. 
Taakku  angallatinut  minnernuinnaq  pisassiissutigineqarput.  Angallatit  annerusut 
aqutsiveqarfinnut  allanut  innersuunneqarput.  Pisassiissutinik  qaffaaneq  sinerissap 
qanittuani  qaleralinniarnerup malinnaavigineqarnerulernissaanik  piumasaqaatitaqarpoq 
aalisarnerlu  killilersorneqalissalluni  nakkutilliinermi  pissutissaqalerpat.  Malinnaanerup 
annertusinerata  kingunerissavaa  2011-mi  qaammammut  pisassiissuteqartalerneq 
peqatigisaanillu  sinerissap  qanittuani  qaleralinniarnermut  aqutsinissamut 
pilersaarummut malinnaaneq ilaatillugu suliarineqassalluni.   

AD  2)  2010-mi  Pinngortitaleriffik  Ilulissat  Upernaviullu  aqutsiviini  aalisakkanik 
misissuinerit  ingerlassimavai.  Ukiuni  kingullerni  aqutsivinni  pingasuusunit  aqutsiviit 

marluk  aalisakkanik  misissuiffigineqarsimapput.  Maannakkut  isumaavoq,  2011-mi 
aningaasassaqartinneqarpat  Pinngortitaleriffiup  aqutsivinni  pingasuusuni  misissuinerit 
ingerlatissagai.  Aalisakkanik  misissuinernut  peqatigitillugit  pisat  allattaavii  aamma 
pingaaruteqarput  tutsuiginartumik  siunnersuissagaanni.   Aatsaat  2010-mi  sinerissap 
qanittuani  qaleralinniarnermut  tunngatillugu  pisat  allattaavii  annertunerusumik 
pitsaasumillu siunnersuinermi tunngavigineqarsinnaallutik atorneqarsinnaalerput.

